
Ramanuja Ashtottarashatanama Stotram

రామానుజాష్టోత్తరశతనామస్తోత్రమ్  

ఓం శ్రీమతే  రామానుజాయ నమః ॥
ఓం రామానుజః పుష్కరాక్షో యతీన్ద్రః  కరుణాకరః ।
కాన్తిమత్యాత్మజః శ్రీమాఁల్లీలామానుషవిగ్రహః    ॥ ౧॥
సర్వశాస్త్రార్థతత్త్వజ్ఞః     సర్వజ్ఞః  సజ్జనప్రియః   ।
హారీతగోత్రతిలకః  శ్రీభూతపురపాలకః  ॥౨॥
అనఘో భక్తమన్దారః  కేశవానన్దవర్ధనః   ।
కాఞ్చీపూర్ణప్రియసఖః   ప్రణతార్తివినాశకః  ॥ ౩॥
పుణ్యసఙ్కీర్తనః పుణ్యోబ్రహ్మరాక్షసమోచకః  ।
యాదవాపాదితాపార్థవృక్షచ్ఛేదకుఠారకః  ॥ ౪॥
అమోఘో లక్ష్మణమునిః శారదాశోకనాశకః ।
నిరన్తరజనాజ్ఞానవిమోచనవిచక్షణః  ॥ ౫॥
వేదాన్తద్వయసారజ్ఞో వరదామ్బుప్రదాయకః  ।
పరాభిప్రాయతత్త్వజ్ఞో  యామునాఙ్గులిమోచకః  ॥౬॥
దేవరాజకృపాలబ్ధషడ్వాక్యార్థమహోదధిః   ।
పూర్ణార్యలబ్ధసన్మన్త్రః    శౌరిపాదాబ్జషట్పదః  ॥ ౭॥
త్రిదణ్డధారీ   బ్రహ్మజ్ఞో  బ్రహ్మధ్యానపరాయణః  ।
రఙ్గేశకైఙ్కర్యరతో   విభూతిద్వయనాయకః ॥౮॥
గోష్ఠీపూర్ణకృపాలబ్ధమన్త్రరాజప్రకాశకః      ।
వరరఙ్గానుకమ్పాత్తద్రావిడామ్నాయపారగః   ॥౯॥
మాలాధగయసుజ్ఞాత  ద్రావిడామ్నాయతత్త్వధీః  ।
చతుస్సప్తతిశిష్యాఢ్యః పఞ్చాచార్యపదాశ్రయః  ॥ ౧౦॥
ప్రపీతవిషతీర్థామ్భః   ప్రకటీకృతవైభవః   ।

ప్రణతార్తిహరాచార్యదత్తభిక్షైకభోజనః  ॥ ౧౧॥
పవిత్రీకృతకూరేశ  భాగినేయత్రిదణ్డకః   ।
కూరేశదాసరథ్యాదిచరమార్థప్రదాయకః   ॥ ౧౨॥
రఙ్గేశవేఙ్కటేశాదిప్రకటీకృతవైభవః    ।
దేవరాజార్చనరతోమూకముక్తిప్రదాయకః  ॥ ౧౩॥
యజ్ఞమూర్తిప్రతిష్ఠాతా    మన్నాథో ధరణీధరః ।
వరదాచార్యేసద్భక్తో యజ్ఞేశార్తివినాశకః  ॥ ౧౪॥
అనన్తాభీష్టఫలదో  విఠ్ఠలేశప్రపూజితః   ।
శ్రీశైలపూర్ణకరుణాలబ్ధరామాయణార్థకః      ॥ ౧౫॥
ప్రపత్తిధర్మైకరతో    గోవిన్దార్యప్రియానుజః   ।
వ్యాససూత్రార్థతత్త్వజ్ఞో    బోధాయనమతానుగః ॥ ౧౬॥
శ్రీభాష్యాదిమహాగ్రన్థకారకః    కలినాశనః ।
అద్వైతమతవిచ్ఛేత్తా  విశిష్టాద్వైతపారగః   ॥ ౧౭॥
కురఙ్గనగరీపూర్ణమన్త్రరత్నోపదేశకః    ।
వినాశితాఖిలమతశ్శేషీకృతరమాపతిః ॥ ౧౮॥
పుత్రీకృతశఠారాతిశ్శఠజిదృణమోచకః  ।
భాషాదత్తహయగ్రీవో  భాష్యకారో మహాయశాః ॥ ౧౯॥
పవిత్రీకృతభూభాగః  కూర్మనాథప్రకాశకః  ।
శ్రీవేఙ్కటాచలాధీశశఙ్ఖచక్రప్రదాయకః     ॥౨౦॥
శ్రీవేఙ్కటేశశ్వశురః  శ్రీరమాసఖదేశికః  ।
కృపామాత్రప్రసన్నార్యో   గోపికామోక్షదాయకః ॥౨౧॥
సమీచీనార్యసచ్ఛిష్యసత్కృతో వైష్ణవప్రియః    ।
కృమికణ్ఠనృపధ్వంసీ  సర్వమన్త్రమహోదధిః  ॥౨౨॥
అఙ్గీకృతాన్ధ్రపూర్ణార్యస్సాలగ్రామప్రతిష్ఠితః       ।
శ్రీభక్తగ్రామపూర్ణాఢ్య     విష్ణువర్ధనరక్షకః   ॥౨౩॥ (శ్రీభక్తగ్రామపూర్ణేశ    )
బౌద్ధధ్వాన్తసహస్రాంశుఃశేషరూపప్రదర్శకః    ।
నగరీకృతవేదాద్రిర్ఢిల్లీశ్వరసమర్థితః     ॥౨౪॥ (దిల్లీశ్వర )

నారాయణప్రతిష్ఠాతా   సమ్పత్పుత్రవిమోచకః  ।
సమ్పత్కుమారజనకః సాధులోకశిఖామణిః ॥౨౬॥
సుప్రతిష్ఠితగోవిన్దరాజః    పూర్ణమనోరథః  ।
గోదాగ్రజో  దిగ్విజేతా గోదాభీష్టప్రపూరకః   ॥౨౬॥
సర్వసంశయవిచ్ఛేత్తా విష్ణులోకప్రదాయకః   ।
అవ్యాహతమహద్వర్మా యతిరాజో జగద్గురుః  ॥౨౭॥
ఏవం రామానుజార్యస్య నామ్నామష్టోత్తరం   శతమ్ ।
యః పఠేచ్ఛృణుయాద్వాపి సర్వాన్కామాన్సమశ్నుతే ॥౨౮॥
యదాన్ధ్రపూర్ణేన   మహాత్మనేదం

స్తోత్రం  కృతం సర్వజనావనాయ ।
తజ్జీవభూతం  భువి వైష్ణవానాం 

బభూవ రామానుజమాత్తసానామ్ ॥౨౯॥
ఇతి శ్రీమద్రామానుజాష్టోత్తరశతనామస్తోత్రం      సమ్పూర్ణమ్  ॥

